
Дар айни њол пайвастањои гуногуни молибден аз љумла, пайвастањои 
координатсионии онро бо лигандњои органикї барои истењсоли моддањои 
биофаъол ва доруворињо, истифода менамоянд. 

Пайвастањои координатсионии β-фенил-α-аланинати молибден (VI) ва 
диоксо-бис-ди (µ-диакво тетрагидроксооксомолибдати) гидразин ба сифати 
доруворї барои муолиљаи касалињои љигар истифода мешавад.  

Дар байни лигандњои органикї пайвастањои синфи триазол ва њосилањои 
онњо мавќеи хоса доранд. Бештари њосилањои триазол дорои фаъолияти 
баланди биологї мебошанд.  

Муфассал омўхтани хосиятњои физиологии пайвастањои гетеросиклї ба 
муњаќќиќон имкон дод, ки дар байни њосилањои триазол, ки дорои халќаи 
бензолї ё гетеросиклї мебошанд, маводи дорувории гуногун истењсол карда 
шудаанд. Ингуна доруворињоро њамчун маводњои нейролептикї, психотропї, 
зидди илтињоби шуш, рагкашї, эпилепсї, таскиндињандаи дард, 
бактериосидї ва ѓайра дар тиб васеъ истифода менамоянд. Инчунин 
њосилањои триазол дар саноати химия њамчун катализаторњои самаранок, 
равшанкунандаи оптикӣ, мањсулоти мобайнї барои истеҳсоли 
пластификаторҳо, ингибиторҳо ва гербисидҳо истифода мешаванд.  

Триазол ва ҳосилаҳои он бо хосият ва сохти гуногуни структуриашон 
диққати тадқиқотчиёнро ба худ ҷалб мекунанд. Дар таркиби онњо якчанд 
атомҳои донор мављуд мебошад, ки ќобилияти бо ионҳои металлњо бо 
тарзҳои гуногун: монодентатӣ, бидентатӣ ва бидентатӣ-купрукчавї 
координатсия шуда, пайвастањои координатсионии таркибан гуногун ва 
мураккаб њосил карда метавонанд.  

Таҳлили систематикии адабиёти илмӣ нишон медиҳад, ки дар ду 
даҳсолаи охир корҳои илмї-тањќиќотї, ки ба омӯзиши раванди 
комплексњосилкунии d-металлҳои интиќолї, бо лигандҳои органикии 
нитроген-  ва сулфурдори ќатори алифатї ва гетеросиклӣ бахшида шудаанд, 
нисбатан каманд.  

Маќсади тањќиќоти диссертатсионї омўзиш ва муайянкунии ќонуниятњо 
дар раванди комплексњосилкунии молибден (V) бо 1,2,4-триазолтиол дар 
муњити кислотаи хлорид, синтез ва тањќиќи пайвастањои координатсионии 
молибден (V) бо 1,2,4-триазолтиол ва тиосемикарбазид дар муњитњои  
кислотагї ва обї, инчунин раванди љойивазкунии лигандњо дар пайвастањои 
координатсионии моноядрої ва биядроии молибден. 

Навгонии илмии тањќиќот натиљањои илмии зерин ба њисоб мераванд: 
Аввалин маротиба раванди комплексњосилкунии молибден (V) бо 1,2,4-

триазолтиол дар мањлули кислотаи гидрогенхлорид дар њароратњои 273-338 
К омўхта шуд. Бо истифода аз усулњои замонавии физикию химиявї 
имконияти муайян кардани собитањои устуворї ва функсияњои 
термодинамикии пайвастањои комплексї муњайё гардид. 

Муайян карда шуд, ки бо зиёд шудани њарорат, миќдори заррањои 
комплексї таѓйир намеёбад, аммо собитњои устувории заррачањои комплексї 
кам мешавад. Муќаррар карда шудааст, ки дар њама њароратњо зина ба зина 
аз як то панљто заррачаи комплексї њосил мешавад. 

Бо теъдоди 15-то пайвастаи нави координатсионии молибден (V) бо 
1,2,4-триазолтиол ва тиосемикарбазид синтез карда шуд. Сохт ва таркиби 
пайвастањои координатсионии синтезкардашуда бо усулњои тањлили  
элементии химиявї, кондуктометрї, спектроскопияи ИС ва термогравиметрї 
муайян карда шудааст 

Сањми шахсии довталаби дарёфти дараљаи илмї дар тањќиќот. 
Диссертатсия натиљаи тањќиќоти илмии мустаќилона мебошад. Муаллифи 
кори диссертатсионї дар њамаи марњилањои тањќиќот аз гузоштани масъала 
ва иљрои амалњои он то тањлили натиљањои бадастовардашудаи 
эксперименталї иштироки бевосита намуд. Дар диссертатсия натиљањои 
тањќиќоти муаллиф оид ба омўзиши равандњои комплексњосилкунии Мо (V) 
бо 1,2,4-триазолтиол дар муњити кислотаи гидрогенхлорид, таъсири омилњои 
гуногун ба ќонунияти њосилшавии пайвастањои координатсионї оварда 
шудааст. 

Усулҳои таҳқиқот. Барои омӯзиши раванди комплексҳосилкунии 
молибдени (V) бо 1,2,4-триазолтиол ва тиосемикарбазид усулњои 
потенсиометрї, кондуктометрї, термогравиметрї ва спектроскопияи ИС 
инчунин њисобкунии мувозинати комплексњосилшавї бо усулњои Биеррум 
истифода шуданд.  

Заминањои назариявию методологии тањќиќот 
Омўзиши раванди комплексњосилкунии Мо (V) бо 1,2,4-триазолтиол дар 

муњити кислотаи гидрогенхлорид имкон дод, ки собитањои устуворї, 
функсияњои термодинамикї, баромади максималӣ ва соњаҳои мавҷудияти 
ҳама шаклҳои комплекс ва вобастагии онҳо аз логарифми баръакси 
консентратсияи мувозинатии 1,2,4-триазолтиол муайян карда шуданд.  

Натиљањои таҷрибавии бадастомада имкон дод, ки шароити синтези 
нави пайвастањои координатсионии 1,2,4-триазолтиолї ва 
тиосемикарбазидии молибден (V)-ро, ки қаблан дар адабиёт оварда 
нашудааст, коркард намуда, роҳҳои истифодаи амалии онҳо дар хољагии 
халќ, саноат ва барои эњтиёљоти соњањои гуногуни илм пешнињод карда 
шавад. 

Навгониҳои таҳқиқоти диссертатсионй тибқи талаботи шаҳодатномаи 
КОА- назди Президенти Ҷумҳурии Тоҷикистон бо шиносномаи ихтисосњои 
Комиссияи олии аттестатсионии назди Президенти Љумњурии Тољикистон аз 
рўи ихтисоси 02.00.01-Химияи ѓайриорганикї  мутобиқат мекунад. 

Аз рўи натиљаи тањќиќот 6 маќола, ки њамаи онњо ба маљаллањои 
таќризшавандаи КОА Љумњурии Тољикистон дохил мешаванд, нашр шуда, 31 
фишурдаи маърўза аз чоп бароварда шудааст. 

